
1 JON
Kipihac taxlee wé Jon kivuu ge

Kiyang maviha kehe

1 Xomxo ti wé kiyang maviha kehe ge, wé do
taxlee di kibun yuu susu viyang viyang ge gén
ma ge, Xe ob nél i kitong v6 xam, én xe mamnon
yé i di xe ngo kiyang weé nél ge, di xe vigém hom

lec i mi xé. 2 En xomxo maviha kehe tige lam le
seac vO xe mi xe xé di xov0, om xe nél kitong
v0O xam béga bé maviha luta doén kehe tige do
hixdn ma Anutu 1é, 1éc lam le seac mi xe x€. 3 Xe
x€é di ngd pyap, om xe nél kitong vd xam éno, én
xe néb xam vong i vin di lam kituc lec xe, édéc il
vihati le tibed hixdn Mag Anutu yuu nu tuc Yesu
Kilisi. 4 Om kiyang ga a kivuu vd xam én a nébé
il xov0 di i vong il nilod i v6 niviha lee.

Kiyang wé il ob do vac xéseac ge

5 Kiyang weé xe ngd vo Yesu ge, xe nél kitong vo
xam béga bé Anutu ge xéseac kehe di mapitoc ti
o pitii lecilém. 6 Om il obéc nébé il le kidu tibed
hixdn Anutu, 1éc il obéc tup vé6 moép mapitoc ge
od il nél kiyang kityooén di il o timu vo0 kiyang
nén 1ém. 7 Léc il obéc tup vd modp xéseac tiyi
Xoché Anutu wé dé vac xéseac ge od il hixén
lige vihati, il ob do hixon xédyaa vin lec maén,
di Anutu nu tuc Yesu hi ob kitya il néd nipaén
vihati vél di vong il v6 paha lec.

8 Xame, il obéc nébé nipaén ti o yép vac il nilod
1ém ge od il kityoo il di kiyang non o yép vac il
niléd 1ém. 9 Léc il obéc nél néd nipaén kitong
seac vO Anutu ge od Anutu obéc pwoo i vya vac
di sea il 1ém, én i ge niviha lee kehe, om obéc
kitya il néd nipaén vihati vél di vong il v6 paha
lec. 1011 obéc nébé il o vOng nipaén ti 1ém ge,
od ge tiyi xocbé il néb Anutu ge xomxo kityooén,
meéléc il kityoo ge di Anutu kiyang ti o yép vac il
nilod 1ém.

2

Yesu ge il néd ngidu xénén

1 Xam nuge vong vinén, a kivuu kiyang ga vo
xam én a nébé xam ti vongén nipaén i ma. Léc ti
obéc vOng nipaén ti ge od il néd ngidu x6nén do
weé obéc tu il madnon di le vO Mag Anutu manén
én il néd nipaén ge. Ge xomxo niviha lee Yesu
Kilisi mé. 2 En ici va yib lec il néd nipaén én néb
ob kitya il néd nipaén vél. Léc o vOng én icil va
1ém. Nge, vOng én il xomxo kibun ga vihati yang.

311 obéc timu v6 Anutu kiyang ge od obéc
vong xovoén vo il béga bé il xovd Anutu pyap.
4 Léc xomxo ti obéc nébé i xovo Anutu pyap, léc
0 vong Anutu kiyang v0 non lec 1ém ge, od ge
xomxo kityooén kehe, di Anutu kiyang nén o yép
vac i nilo 1ém. 56 En Xxomxo wé timu v6 Anutu
kiyang ge, ge wé xéyaa vin lec Anutu vixohilog.
Om xomxo ti obéc nébé i dé vac Anutu nild ge
od i tup v6 mop i tiyi Xocbé Yesu vong ge 1é, én
mop bége wé obéc vong xovoén vo il én néb il
do vac Anutu nilo.

Xomxo wé xéyaa vin lec lie gee do vac xéseac

7Xam lige, kiyang wé a kivuu v6 xam lec mop
Xéyaa vin lecén ge, ge o kiyang paha ti lém.
Nge, ge kiyang tikwé wé val vd xam v0 buc wé
xam ngo Yesu xolac taxlee ge, om xam ngo pyap.
8 Méléc kiyang ga, tiyi xocbé kiyang paha, én
xéseac non val do gwébaga om ob tii mapitoc
la vél. Méd kiyang paha tiga, Yesu vong i vO nén
lec di i v6 non vac xam nilom gwébaga hixon,
om il xov0 én il nébé ge kiyang non vixdhildg.

9 Xomxo ti obéc nébé i dd vac xéseac, 1éc nild
nipaén yép vo lie vong vinén, ge od i gén do vac
mapitoc nild. 10 Di xomxo ngwe wé xéyaa vin lec
lie ge, d0 vac xéseac nild, di nipaén ti o le vac
i nilé6 wé ob vong i vO nipaén ge 1ém. 11 Lécom
Xomxo0 ngwe wé nild vo nipaén vo lie ge, do vac
mapitoc nilo di la vac mapitoc di v6 lung lungén
mop, én mapitoc vun manon xon.

12 Xam nuge, a kivuu kiyang ga vé xam, én wé
Kilisi yib om Anutu kitya xam ném nipaén vél ge.
13 Xam mage, a kivuu kiyang ga vé xam, én xam
Xov0 xomxo ti wé do taxlee ilage di d6 gwébaga
hixon ge. Di xam ngivihi, a kivuu kiyang ga vo
Xam én wé xam pwoo Seten hix6n i nipaén vél
ge.

14 Xam nuge, a kivuu kiyang ga v6 xam én weé
xam xov0 Mag Anutu ge. Di xam mage, a kivuu
kiyang ga v6 xam, én xam Xov0 Xxomxo ti wé do
taxlee ilage di d6 gwébaga hixén ge. Di xam
ngivihi, a kivuu kiyang ga vd xam én wé xam vo
xékizéc lec di Anutu kiyang yép vac xam nilom,
om xam pwoo Seten hix0On 1 nipaén vél ge.

Il xédyaa i o léc vin lec mop yuu susu kibun ga
lém

15 Xam xémyaa i o léc vin lec susu yuu mop
nipaén kibun ga lém. En xomxo ti xéyaa obéc
vin lec mop kibun ga ge od xéyaa o vin lec Mag
Anutu 1ém. 16 En mop nipaén kibun ga vihati,
xocbhé nild6 ngaén, di moép madoén, di xomxo
yong he lec susu kibun ga, mép tigee ti o lam
v0 Mag Anutu lém. Nge, ge mOp wé Xomxo
kibun ga xovd ge. 17 Om kibun yuu susu kibun
ga wé xomxo doma v gee vihati x0a obéc ma,
1éc xomxo wé ngd Anutu xolac mi timu v ge wé
obéc la do luta léc luta.

Xomxo wé vong vevac vo Kilisi gee

18 Xam nuge, gwébaga buc myahipu vd kwabo
lec. En xam ngd kiyang pyap ilage wé néb
xomxo levac ti obéc val vong vevac vo Kilisi vO
buc myahipu ge, méd gwébaga xomxo nipaén
tibégee tibeac divong vevac vo Kilisi ya kiyang
k}tyooen om il Xov0 én il nébé ga buc myahipu
v0o kwabo lec. 19 Xomxo nipaén tigee do vac il
mahigun 1&, 1éc sea il, én he o il lige vong vinén

1ém. En he obéc il lige ge od he obéc do hixén il.
Léc he sea il, om ge nél he kitong seac nébé he o
il lige ya 1ém.

20 Léc xam mo, Anutu vong Myakiloho Ngibua
lam dé vac xam vihati nildom pyap, om xam xovo
kiyang non pyap. 21 Om ga o tiyi Xoché xam
lungén om a kivuu kiyang ga vd6 xam ge lém.
Nge, a kivuu kiyang ga v0 xam én wé xam xXov0
kiyang non pyap ge, di xam xXov0 én xam nébé
kiyang kityooén ti o yép vac kiyang nén lém.

22 Om xam xovo0 lé. Letya wé kiyang kityooén
kehe? Ge xomxo wé nél én nébé Yesu ge o Kilisi
wé Anutu vong i lam ge lém. Xomzxo tibégee
weé vong vevac vO Kilisi, én wé he vd nimi v0
Mag Anutu yuu nu tuc Yesu ge. 23 En xomxo wé
vO nimi vO Yesu ge, ge tiyi xocbé vO nimi v6 ma
Anutu éno. Di xomxo ngwe wé vOng i vin Yesu
ge, od ge vong i vin ma Anutu éno.

24 Kiyang wé xam ngo ilatikwé taxlee ge, xam
hom pilihi. £n xam obéc hom pilihi ge od xam
obéc le hix6n Mag Anutu yuu nu Kilisi mi do.
25 £n Kilisi hilu kiyang vo il pyap én nébeé il obéc
d6 madviha luta 1éc luta.

26 Kiyang ga, a kivuu v6 xam lec xomxo wé
néb ob kityoo xam ya kiyang kityooén ge. 27 Léc
xam ge, Kilisi vong Myakiloh6 Ngibua lam do vac
xXam nildbm pyap mi dé gwébaga. Om xam gén
0 lungén lém, om xomxo paha ti o tiyi wé ob
val vong Xovoén vo xam ge 1ém. En Myakiloho
Ngibua vaci mi vong xov0én vO xam lec kiyang
yuu mop vihati, di xov0én wé vong vO xam ge, 0
kityooén 1ém. Nge, ge kiyang nén mége. Om
xam hom Kilisi kiyang xOn pilihi mi do i tiyi
xocbhé Myakiloho Ngibua nél vo xam ge.

28 Om xam nuge, gwébaga xam hoém Kilisi
kiyang x0n pilihi mi d6, édéc buc wé Kilisi obéc
lop mi 16m le seac ge od il le nidviha v6 i manén
di xonaén yuu nid yocén i ma. 29 Xam xov0 pyap
én xam nébé Anutu ge xomxo niviha lee, om xam
ob xov0 béga bé xomxo wé vong mop niviha lee
ge, ge wé tu Anutu nue.

3

Il tu Anutu nue pyap

1Xame, Mag Anutu xéyaa vin lec il luu vél, om
nél nébé i nue il, om vix6hilog il tu i nue nodn.
Léc xomxo nipaén kibun ga lungén il, di kehe
béga bé he lungén Anutu, om lungén Anutu nue
il. 2Xam lige, gwébaga il tu Anutu nue pyap, di
buc timuén, il lungén, il obéc db béna? Tige gén
0 yép seac vo0 il 1ém, 1écom il xovd pyap bé buc
weé Kilisi obéc lop mi 16m ge od il obéc vyac xé i,
di tu xocbhé ici va. 3 Om xomxo vihati wé vong i
vin kiyang ga mi do bin buc wé Kilisi ob vong i
vO non lec ge, od he ob viac he nild i v6 niviha i
tiyl xocbé Kilisi nilo niviha ge.

4 Xomxo vihati wé vong nipaén ge, ge he pwoo
Anutu kiyang vac, én mop nipaén ge wé ob pwoo
Anutu kiyang vac ge. > Di xam xov0 pyap bé Kilisi
lam én néb ob lam kitya il néd nipaén vél, di
Kilisi ge, nipaén ti o yép vac i nil6 1ém. 6 Om
xomxo vihati wé do vac Kilisi nilé ge obéc vong
mop nipaén lém. Di xomxo wé vong nipaén ge,
he lungén Kilisi di o xov0 i 1ém.

7 Xam nuge, xam o léc vong i vin kiyang
kityooén wé xomxo ob nél vé xam ge lém. Nge,
xam xov0 bé xomxo wé ving moOp niviha ge, ge
xomxo niviha tiyi xocbé Kilisi ge. 8 Léc xomxo
weé mi vong moOp nipaén ge, he tu Seten xe, én
Seten vaci vong nipaén vo buc taxlee ilage, di
i lam tyip gwébaga hix6n, om Anutu vbng nu
Yesu lam kibun én nébé i lam kitya Seten yuac
vél. 9 Xomxo wé Anutu nue ge obéc vong mop
nipaén lém, én maviha wé Anutu vong ge lam

le vac he nilé pyap. Om he tiyién ma wé he ob
vOng nipaén ge, én he tu Anutu nue pyap. 100m
mop wé obéc nél kitong vo il bé Anutu nu nae
di Seten nu nae, mép béga bé xomxo wé o ving
mop niviha 1ém, me xomxo wé xéyaa o0 vin lec
lie 1ém ge, ge 0 Anutu nue lém.

Mbobp xéyaa vin lecén lie

11 Kiyang wé xam ngo6 ilatikwé taxlee ge,
kiyang béga bé il xédyaa i vin lecma, 12di il o
léc tiyi xoché Adam nu tuc Ken ge 1ém, én Ken
ge Seten nu om hi li mon yib. Léc

hi i yib lec kehe tina? Kehe béga bé Ken
mi vong mop nipaén di li mén mi véng mop
niviha. 13 Om xam lige, tibii nipaén kibun ga
obéc vong vevac vd xam di yé xam nipaén ge
od xam yetacén i léc ma, én ge o moép paha ti
1ém.

1411 xédyaa mi vin lec lige vong vinén, om il
XovO0 pyap én il nébé il sea mop mayibén di il do
vac moOp maviha. Léc xomxo wé xéyaa 0 vin lec
lie Iém ge, gén do6 vac mop mayibén. 15En xomxo
weé nild vé nipaén vo lie ge tiyi Xoché xomxo wé
hi xomxo ngwe yib ge. Di xam xov0 pyap bhé
xomxo0 wé hi xomxo ngwe yib ge, maviha d6én
kehe o yép vac he nilé 1ém. 1611 xové mop x€yaa
vin lec maén pyap lec Kilisi mop wé xéyaa vin lec
il om sea maviha wé i vong ge di yib én néb ob
kisuu il lec én nipaén. Mégem il éno, il xédyaa
i vin lec lige tiyi wé il ob sea maviha wé il vong
ge én i ngidu he x6n. 17 Om xomxo susu tibeac ti
obéc do di yé li ngwe wé susu maén ge, 1éc o xo
vigwe pisiv én i l1ém, ge od xéyaa vin lecén wé

Anutu vong ge o yép vac i nil6é 1ém. 18 Om xam
nuge, il xédyaa i o 1éc vin lec lige ya kiyang yuu
myad pileva lém. Nge, il xédyaa i vin lec lige non
di il vong i v6 non lec.
Xomxo vong vinén le niviha vo Anutu manén
19-20 Mégem il xédyaa obéc vin lec lige tibége
ge od obéc vong xov0én vo il bé il do vac kiyang
nén. Om il niloéd obéc so vya vo il lec il néd
nipaén ge od il obéc vong niléd i vo viyin maén
vO Anutu manon, én il xové én il nébé Anutu ge
levac luu il niléd wé so vya vo il ge vél di xovd
i la tiyi lec myahipu. 21 Xam lige, il niléd obéc
so vya v0 il 1ém ge od il ob le niviha v6 Anutu
manon di xonaén ob ma, 22 di susu vihati wé il
ob kitaa v0 i ge, od obéc vong vo il, én weé il tup
v0 i xolac di vong mop wé i yé manon niviha
lec ge. 23 Di i xolac béga én nébé il vong i vin
nu tuc Yesu Kilisi 1, di il xédyaa 1 vin lecma, i
tiyi xocbé xolac nél vo il ge. 24 Xomxo wé tup vo
Anutu xolac ge, ge wé do vac Anutu nilo di Anutu
do vac he nilé. Di Myakiloh6 Ngibua wé Anutu
vong vo il ge vong xovOén voO il én nébé Anutu
do vac il nilod.

4

Kiyang nén yuu kiyang kityooén

1 Xam lige, plopete kityooén tibeac d6 vac
vigwe viyang viyang, om le i 1éc vong i vin
xomxo vihati kiyang wé nél én nébé Myakiloho
Ngibua do vac he nilo di vong xovoén voO he ge
lém. Nge, xam yaxén he di xov06 bé ge Anutu
Myakilohd Ngibua nén, me ge bangwe? 2 Xam

ob xovd Myakilohd Ngibua wé Anutu vong ge lec
mop béga, xomxo obéc nél Yesu kitong bé Yesu
Kilisi lam tu xomxo ge, od xam xov6é béga bé
xomxo tigee, Myakiloho Ngibua wé Anutu vong
ge do vac he nil6. 3 Léc xomxo wé o nél Yesu
kitong bége 1ém ge, od Anutu Myakiloh6 Ngibua
0 do6 vac he nil6 1ém. Nge, he k6 kiyang v6 xomxo
kityooén kehe ti wé ob vong vevac vo Kilisi ge,
én xam ngo pyap bé kiyang kityooén tige obéc
val kibun ga, om tyo val d6 gwébaga.

4 Xam nuge, xam ge Anutu nue, om xam pwoo
plopete kityooén pec pyap, én Myakiloh6 Ngibua
wé do vac xam nilom ge xékizéc wé i vong ge luu
x€ékizéc wé do vac xomxo kibun ga nilo ge vél.
5> Plopete kityooén tigee, ge xomxo nipaén kibun
ga, om he mi nél kiyang kibun pileva di xomxo
kibun mi v6 ninya lehe v6 he kiyang. 6 Di il ga, il
Anutu nue, om xomxo wé xov0 Anutu pyap ge, ge
weé ob v0 ninya lehe v0 il kiyang, di xomxo wé
0 tu Anutu nue 1ém ge, ge wé ob ngo il kiyang
lém. Om mop bége wé ob vong xovoén vo il bé
kiyang lam vO0 Myakiloh6é Ngibua wé kiyang non
kehe ge, me lam v0 kiyang kityooén kehe.

Anutu ge xéyaa vin lecén kehe

7 Xam lige, il xédyaa i vin lecma, én xéyaa vin
lecén kehe yép vO6 Anutu tibed, om xomxo wé
Xéyaa vin lec lie ge, ge wé tu Anutu nue di Xov0 i
niviha. 8 Di xomxo wé xéyaa o vin lec lie 1ém ge,
0 Xxov0 Anutu 1ém, én Anutu ge Xéyaa vin lecén
kehe. 9 Anutu nu tuc tibed, 1éc véng i lam kibun
ga én néb i lam vong il dé6 madviha, om mop
tige nél kitong vo il nébé Anutu xéyaa vin lec il.

10 Di xéyaa vin lecén kehe, ge o xoché il xédyaa
vin lec Anutu tax 1ém. Nge, Anutu vaci xéyaa
vin lec il tax om vong nu tuc lam kibun én néb
i lam kitya il néd nipaén vél. 11 Xam lige, Anutu
Xéyaa vin lec il bége, mégem il éno xédyaa i
vin lecma. 12 Xomxo ti manén o yé Anutu lém.
Lécom il xédyaa obéc vin lec lige ge, od ge tiyi
xocbé Anutu vaci dé vac il niléd, di xéyaa vin
lecén wé Anutu vong ge vo nén pyap vac il nilod.

13 Anutu vong Myakiloh6é Ngibua lam d6 vac
il niléd, om véng xovoén vo il én nébé il db vac
Anutu nil6 di Anutu do6 vac il niléd. 14 Xe xé Yesu
om xe nél kitong vo xomxo vihati béga bé Mag
vong nu tuc lam kibun én néb i lam v6 xomxo
kibun ga vél én he nén nipaén. 15 Om xomxo
ti obéc nél Yesu kitong bé Yesu ge Anutu nu ge
od Anutu do6 vac i nilé di i d6 vac Anutu nilo.
16 Mégem il xovd di il vong i vin bé Anutu xéyaa
vin lec il n6n.

Xéyaa vin lecén kehe yép v6 Anutu tibed, om
xomxo wé dbé vac mdp xéyaa vin lecén ge, ge
wé do vac Anutu nild di Anutu do vac he nild.
17 Xéyaa vin lecén ob vd non niviha vo il béga
bé buc timuén wé Anutu obéc yaxén xomxo nén
kiyang ge, od il obéc le pilihi di xonaén obéc ma,
én gwébaga il do kibun ga di vong i tiyi Yesu
mop wé vong ilage. 18 M6p xéyaa vin lecén ge,
xonaén o yép vac lém. En mop xéyaa vin lecén
obéc vb6 ndn niviha vac il nildéd ge od obéc tii
xonaén vél, én xonaén kehe béga bé xomxo xona
én myaviwen nipaén wé ob ko6 lec nén nipaén ge.
Om xomxo ti obéc xona ge, od xéyaa vin lecén o
vO nén vac i nilo 1ém.

1911 xédyaa vin lec Anutu di vin lec lige, di kehe
béga bé Anutu vaci xéyaa vin lec il tax. 20 Xomxo
ti obéc nébé i xéyaa vin lec Anutu, 1éc nilé vo
nipaén vo lie ge od kityoo ge. En manon yé lie
1€, 1éc xéyaa o vin lec 1ém, om x€yaa obéc vin
lec Anutu wé mandén yéén ma ge béna? 21 Yesu
xolac wé nél vo il ge, béga nébé xomxo ti Xxéyaa
obéc vin lec Anutu ge od xéyaa 1 vin lec lie éno.

S

Vong vinén nén obéc pwoo nipaén kibun ga
pec
1 Xomxo vihati wé véng i vin Yesu én néb i
Kilisi wé Anutu vong i lam ge, ge he tu Anutu
nue. Di he xéyaa obéc vin lec Mag Anutu ge od
he xéyaa obéc vin lec Anutu nue hixén. 2 Om il
Xédyaa obéc vin lec Anutu di il tup vo0 i xolac ge
od il obéc xovb béga bé il xédyaa vin lec Anutu
nue éno. 31l xédyaa obéc vin lec Anutu ge od il
obéc tup vo i xolac. Di i xolac ob v6 viyin vo il
1ém, 4 én xomxo vihati wé tu Anutu nue ge, ge wé
ob le xékizéc di pwoo nipaén kibun ga pec. Vong
vinén wé il vdng ge, ge wé ob pwoo nipaén kibun
ga pec. > Om letya tiyi wé ob le x€kizéc di pwoo
nipaén kibun ga pec ge? Ge xomxo wé vong i vin
Yesu néb i Anutu nu nén ge wé obéc pwoo i pec.

Anutu nél Yesu kitong néb Yesu ge i nu nén
6 Yesu Kilisi ge wé lam kibun méd lam lipac
mia di lam kipyax i hi sea di yib. Léc o lam lipac
mia pileva lém. Nge, lipac mia di kipyax i hi sea
hixon. Méd Myakiloho Ngibua ge wé mi nél Yesu
kitong vo0 il, én Myakilého Ngibua ge kiyang non

kehe. 70m yon weé nél Yesu kitong nébé Yesu ge
Anutu nu ge, 8 Myakilého Ngibua yuu mia yon
hi. Méd yon ge, yon x0n nél kiyang tibed lec
Yesu. 9 Il mi vong i vin kiyang wé xomxo kibun
ga nél nébé kiyang non ge, 1éc kiyang wé Anutu
nél ge luu kiyang wé xomxo nél ge vél, di kiyang
weé Anutu nél ge, ge nél nu tuc Yesu kitong vo il.
10 Om xomxo wé vong i vin Anutu nu ge, ge wé
hom Anutu kiyang wé nél Yesu kitong ge pilihi
vac nilé. Léc xomxo wé o vOng i vin Anutu lém
ge tiyi xocbé néb Anutu ge kityooén, én xomxo
tige o vong i vin Anutu kiyang wé nél Yesu kitong
ge 1ém. 11 Kiyang wé Anutu nél lec Yesu ge béga
nébé Anutu ob vong il la d6 madviha luta 1éc
luta, di maviha d6én kehe ge nu tuc Yesu Kilisi.
12 0m xomxo wé vOng i vin Yesu di tu i nue ge,
od obéc la do maviha luta léc luta, 1éc xomxo wé
0 vOng i vin Yesu lém ge od obéc la do maviha
1ém.
Il obéc do madviha luta léc luta

13 Kiyang ga vihati, a kivuu v0 xam wé xam
vOng i vin Anutu nu ge, én a nébé xam xov0 bé
xam k6 maviha luta d6én pyap, om xam obéc

do luta léc luta. 1411 xov6 én il nébé il obéc
kitaa susu ti vo Anutu tiyi Xovoén wé Anutu vaci

vongo ge od Anutu obéc ngd. Anutu mop bége,
om il o xona én i lém. Nge, il ob kitaa hixdon
nilod niviha. 15 En il xovo én il nébé Anutu ob
ngo kitaaén vihati wé il ob kitaa vo i ge, om il ob
x0v0 hixon bé susu wé il obéc kitaa vo i ge od ob
vong vo il.

16 Xomxo ti obéc yé wé li ngwe vong mop
nipaén ti, 1éc o nipaén levac tiyi wé obéc vong li

tige yib lec ge 1ém ge, od xomxo wé yé ge i kitaa
v0 Anutu bé Anutu i pilepac li tige nén nipaén
vél di i d6 maviha. Kiyang ga a nél lec xomxo
wé nén nipaén o levac tiyi wé ob yib lec ge 1ém.
Vix0hilog, nipaén d6 wé xomxo ob yib lec ge,
lécom a o nél bé xam kitaa lec nipaén tibége
l1ém. 17 Mop soén vihati ge nipaén, 1éc nipaén
ya ge o tiyi wé ob vong xomxo yib lec ge 1ém.
Nge, tiyl wé Anutu ob kitya vél ge.

18 11 xov0 pyap €én il nébé xomxo wé tu Anutu
nue ge ob vong mop nipaén 1ém, én Yesu, Anutu
nu, viac he niviha di kisuu he lec én néb Seten i
0 léc vong he v nipaén 1ém.

1911 xovd pyap én il nébé il ga Anutu nue, di
xomxo nipaén kibun ga, he vihati doé vac Seten
kwa ngibi.

20 11 xovd én il nébé Anutu nu tuc lam véng

xovoén voO il én néb il xov6 Anutu nén. Méd
gwébaga il do vac Anutu yuu nu tuc Yesu Kilisi
nild6. Di Anutu ge, Anutu nén vixOhilog di
maviha kehe weé il ob d6é madviha luta 1éc luta
ge.
21 Om xam nuge, xam viac xam di vO nimim
v0 anutu kityooén.

